
GOUVÈNÈ CUOMO AKTIVE SANT OPERASYON IJANS ETA A ANVAN GWO 

TANPÈT LIVÈ YO 
 

Jodi a, Gouvènè Andrew M. Cuomo te anonse, anvan yon gwo tanpèt livè yo prevwa ki pral 

frape pifò pati nan Eta New York demen ak samdi, Eta Sant Operasyon Ijans (EOC) Eta a ap 

aktive a 12:00 PM vandredi pou kontwole tanpèt la epitou pou kowòdone efò pou bay repons yo. 

 

Gouvènè Cuomo di konsa, “Pandan yon gwo tanpèt livè ap rive pre Eta New York, mwen aktive 

Sant Operasyon Ijans yo apati midi demen pou kowòdone efò repons yo avèk tout resous eta a ak 

resous lokal yo. Mwen ankouraje Nouyòkè yo pou yo swiv bilten nouvèl lokal yo tanzantan pou 

yo konnen dènye enfòmasyon yo sou move tan, epi pou yo ajiste plan vwayaj yo dapre 

enfòmasyon yo, tankou pou yo pa fè vwayaj ki pa enpòtan pandan ak dirèkteman apre tanpèt la 

paske wout yo ap gen glas sou yo avèk kondisyon tanpèt nèj nan kèk kote.” 

 

Apati vandredi maten epi panda tout samdi apremidi, yo prevwa anpil nèj ak van pral afekte zòn 

metwo Vil New York ak Long Island, ak Hudson Valley tou. Nouyòkè yo kapab wè deranjman 

posib ki enpòtan ak pwolonje nan sèvis transpò a, anpil blakawout ak lòt konsekans. Pi gwo 

enkyetid pou zòn Long Island se posiblite pou gen anpil gwo van. Yo prevwa rafal van k ap rive 

jiska 50 mil pa èdtan, ki kapab lakòz liy kouran yo tonbe, blakawout, pyebwa tonbe, ewozyon 

sou plaj, vag lanmè k ap bat, ak inondasyon sou lakòt la. Yon prevwa tou ti inondasyon jeneral 

sou lakòt avèk inondasyon lakòt lokal ak modere. 

 

Reprezantan ajans eta yo ap la nan EOC Eta a pou kowòdone efò repons pou tanpèt la, tankou 

Biwo Jesyon Ijans, Depatman Pwoteksyon Anviwònman, Biwo Prevansyon ak Kontwòl Dife, 

Biwo Sèvis Jeneral, Depatman Sante, Divizyon Afè Militè ak Naval, Komisyon Sèvis Piblik, 

National Grid, Divizyon Lapolis Eta, Thruway Authority, Depatman Sèvis Transpò ak 

Lakwa-Wouj Ameriken. 

 

Vil New York ak konte Nassau ak Suffolk rapòte yo pral aktive Sant Operasyon Ijans yo chak 

apa nan vandredi; konte ki nan Hudson Valley, Catskill, Capital District, ak rejyon Northern 

New York ap kontinye kontwole tanpèt la. 

 

Gouvènè a konseye chofè yo pou yo pral plis prekosyon, epi pou yo vwayaje sèlman lè li nesesè 

pandan tanpèt la. Men kèk nan konsèy ki pi enpòtan yo pou kondi san pwoblèm pandan sezon 

livè a:  

Pa janm swiv yon chas-nèj twò pre oswa pa eseye double youn. Sonje otowout ki devan 

chas-nèj la toujou kouvri avèk nèj;  

Ajiste vitès ou pou eta wout la, epi toujou kite yon distans sekirite avèk lòt veyikil yo;  

Pwograme tan anplis pou vwayaj pandan sezon livè a, epi pran pasyan pandan 

operasyon pou ranmase glas ak nèj;  

Sipoze sifas pon yo glise, paske yo konjle pi vit pase sifas wout la;  

Siveye glas nwa, ki kapab difisil pou wè, men li fè eta wout yo vin glise lè tanperati 

asfalt la anba tanperati pou konjelasyon;  

Toujou gen yon telefòn selilè nan men ou, si li posib, men pa voye tèks pandan w ap 

kondi; li ilegal pou kondi avèk distraksyon, epi sa ap menm vin pi danjere pandan 

evènman tanpèt yo;  

Pa janm deplase avèk veyikil ou si zòn nan bloke avèk nèj;  

Mete materyèl pou ijans nan vwati ou, tankou sab, pèl, fize siyalizasyon, kab pou 

demaraj, kòd, gratwa, radyo pòtatif, flach, dra ak rad tyèd anplis;  

Fè yon moun ki responsab konnen kote ou ale, wout ou gen entansyon fè, ak 

estimasyon tan w ap rive; epi  

Rete kalm epi pa panike sizoka yon veyikil anpàn, aksidan, oswa si ou vin bloke nan 

nèj. 

 

Eta a fè etap sa yo pou asire preparasyon: 

 

Enèji elektrik: 

National Grid: Biwo Gouvènè Cuomo ap kominike avèk National Grid la pou fè 

konnen yo bezwen pare avèk preparasyon ak plan repons davans. Byen bonè jodi a, 

National Grid te anonse l ap pran yon seri etap davans pou prepare pou yon tanpèt k ap 

vini, epi blakawout li ka lakòz sou Long Island, tankou pou jwenn anpil santèn ekip 

travay siplemantè, pou ajoute anplwaye nan Sant Apèl la, epi pou fè aranjman orè pou 

pèmèt kouvèti pwolonje, epitou pou prepare tout ekipman preparasyon ak envantè ak 

pozisyon estratejik estokaj davans nan Island avèk fil, transfòmatè ak ekipman 

reparasyon siplemantè.  

Komisyon Sèvis Piblik: Prezidan PSC, Garry Brown, te pran kontak avèk Direktè 

Jeneral tout gwo sèvis piblik yo pou konfime efò pou prepare pou tanpèt la. Operasyon 

gaz National Grid (Long Island ak Vil New York) ap prepare pou posib konsekans sou 

lakòt la. 

New York Power Authority: Sant pwodiksyon ak transmisyon NYPA toupatou nan 

eta a prepare nèt pou previzyon tanpèt livè a. Yo mete anplas tout resous ki obligatwa yo, 

tankou anplwaye, ekipman ak veyikil, epi yo disponib pou konte sou yo. NYPA ap 

kowòdone avèk ajans eta ak ajans lokal yo pou jesyon ijans jan sa nesesè. Aksyon 

espesifik pou preparasyon nan plizyè sant NYPA gen ladan:  

o Anplwaye siplemantè nan peryòd travay pandan tanpèt la 

o Ekipman pou retire nèj ki gen gaz, ki teste epitou ki pare pou itilize yo 

o Dèlko pou ijans ki gen gaz epi ki pare 

o Rezèv gaz dizèl ak gazolin ki disponib nan lokal yo 

o Ekip liy NYPA yo prepare pou deplwaye  

Thruway Authority: 

Yo prepare tout ekipman pou tanpèt la tankou: 197 chas-nèj sèt (7) tòn, 142 chas-nèj 

pwa mwayen, 53 chajè devan-dèyè, twa (3) gwo kamyon ki monte sou souflez nèj yo ak 

yon gwo chajè devan-dèyè ki monte sou souflez nèj  

105.989 tòn sèl ki disponib  

Apeprè 600 anplwaye antretyen ki devwe pou operasyon ranmasaj nèj ak glas  

Tout 21 Seksyon Antretyen Otowout yo ap gen anplwaye k ap travay san pran souf 

pandan dire tanpèt la  

Administrasyon an ap bay anplwaye pou sipòte aktivasyon Biwo Jesyon Ijans Eta a  

Sant Operasyon pou Ijans Thruway pwograme pou aktive ansanm avèk Lapolis Eta 

Troop T vandredi apremidi  

Sant Operasyon Thruway ap gen anplwaye siplemantè pou jere ogmantasyon volim 

apèl akòz gwo evènman metewolojik yo  

ATV Troop T opere epi chas-nèj yo prepare  

Troop T ap ajoute kèk patwouy siplemantè pandan tanpèt la  

Akòz tanperati ki pi frèt yo ak sèl rezidyèl ki ase sou asfalt la nan dènye tranpèt yo, li 

pa nesesè pou fè tretman jeneral asfalt la nan pati nò New York. Pi lwen nan sid, yo 

prevwa tanperati k ap pi cho, apeprè 40 mil avèk ranp kritik ansanm avèk Pon Tappan 

Zee ap trete davans.  

 

State Bridge Authority 

Bridge Authority gen pon Bear Mountain, Newford Beacon, Mid-Hudson, 

Kingston-Rhinecliff, ak Rip Van Winkle ki gen anplwaye sou yo 24 èdtan pa jou ak 7 jou 

pa semèn jouk lè tanpèt la fini. 

Yo prevwa pon yo pral fonksyonèl nèt pandan tout tanpèt la, si gen bon tan. 

Bridge Authority prepare 14 gwo veyikil chas-nèj, 16 ti veyikil chas-nèj, ak lòt chajè ak 

veyikil ki nesesè pou toujou gen operasyon k ap kontinye. 

 

Metropolitan Transportation Authority 

Depatman Tren MTA New York City Transit ap mobilize flòt ekipman chas nèj ak 

glas li ki deziyen pou kenbe ray deyò yo ak twazyèm ray yo san nèj ak glas pandan sezon 

livè ki difisil. Flòt la gen ladan souflez nèj sipè-puisan, 10 souflez nèj ki fonksyone avèk 

reyaktè, ak senk (5) vwati ki konstwi espesyalman pou retire glas, yo tout deziyen pou fè 

sèvis la kontinye vanse. Flòt tren dizèl yo disponib tou pou retire nèj nan ray yo—pandan 

yo p ap pote pasaje. Previzyon akimilasyon nèj ka lakòz Transpò Komen Vil New York 

chanje tou nan pozisyon estokaj andedan vwati tren yo. Y ap pase pèl ak mete sèl sou 

mach ki deyò nan estasyon tren yo ansanm avèk platfòm ki sègman liy deyò yo. 

Depatman Otobis yo genyen ak deplwaye flòt ekipman chas nèj pa li, tankou 28 

kamyon pou simaye sèl avèk chas nèj ki afekte nan chak depo pou konsève gwoup otobis 

yo. Yo travay nan tèt ansanm avèk Depatman Ijyèn pou kenbe wout otobis yo vid ak nan 

yon eta akseptab. Y ap ekipe otobis yo lè li nesesè avèk chèn pou kawotchou ki 

apwopriye pou tan an. 

Metro-North Railroad ak Long Island Rail Road ap deplwaye flòt ekipman yo pou 

retire nèj ak glas pou kenbe ray deyò yo, twazyèm ray yo ak fil kontak katenè yo san nèj 

ak glas pandan tan sezon livè difisil la. Y ap trete egiyaj ray yo avèk antijèl epi y ap limen 

aparèy chofaj zegwi yo pou vanse san pwoblèm yon fason pou tren yo kapab kontinye 

sikile ant yon ray ak yon lòt. Y ap trete mach deyò ki nan tout estasyon tren vwayajè yo 

davans pou pa kite nèj ak glas anpile epi y ap pase pèl ladan yo jan li nesesè. Plis pase 

3.000 anplwaye ap an sèvis, pare pou opere ekipman nan souflez nèj ak si-a-chèn pou 

kamyon lou ak chajè devan-dèyè. Ekipman yo gen ladan motè ki fonksyone avèk reyaktè 

ki monte sou otoray pou soufle nèj ki nan ray yo avèk gwo vitès.  

Pon ak Tinèl MTA yo adapte pou chas-nèj sou kamyon antretyen regilye, epi depo sèl 

yo plen avèk anpil tòn dejivran. Fòl la gen ladan tou 45 kamyon ki gen detektè tanperati 

espesyal sòl la, ki bay enfòmasyon sou eta wout la nan ranp antre ak sòti yo ak nan lòt 

zòn ki pa kouvri avèk detektè ki nan wout la. Yo itilize detektè atmosfè anwo sòl la tou 

pou ede rasanble bon jan enfòmasyon sou vitès van an, direksyon van an, imidite ak 

presipitasyon nan kominikasyon san fil. Answit, fèmti ki pwograme pandan wikenn sa a 

nan Queens Midtown Tunnel pou travay konstwiksyon apre Ouragan Sandy te anile akòz 

tanpèt k ap rive a.  

Anplis, Pon ak Tinèl yo gen disponib:  

o prèske 7.500 tòn dejivran disponib; 

o Flòt 98 veyikil pou retire nèj ak glas; 

o Flòt la gen ladan veyikil ki fè travay doub, k ap sèvi kòm kamyon 

antretyen regilye pandan tan nòmal ak chas-nèj ak distribitè nan mòd 

batay kont nèj; 

o Kèk 45 veyikil ki ekipe avèk detektè tanperati nan sòl la k ap fè 

anplwaye yo konnen si wout la an danje pou konjle. Answit, operatè a ap 

simaye dejivran siplemantè kote li nesesè; epi 

o Kwazman MTA yo gen detektè wout ak detektè atmosfè anwo sòl la ki 

bay bon jan enfòmasyon sou vitès van, direksyon van, imidite ak 

presipitasyon. Detektè sa yo note done yo itilize pou detèmine si 

restriksyon sou vitès la nesesè pou kenbe prèske 800.000 veyikil ki itilize 

7 pon ak 2 tinèl MTA yo chak jou.  

o Kèk 175 anplwaye siplemantè nan travay yo pandan tout tanpèt la. 

 

Port Authority 

Port Authority mete etap anplas pou prepare pou premye gwo tanpèt livè ane a. Ajans 

lan deplwaye anplwaye anplis nan sant li yo, epi li rasanble ekipman nèj anvan kondisyon 

tan livè yo prevwa pou frape rejyon an vandredi ak nan samdi maten. 

Port Authority ap deplwaye anplwaye anplis nan ayewopò li yo, pò maritime li yo, 

sistèm pon PATH ak tèminal otobis li yo. Anplwaye enpòtan yo deja sou avi pou travay 

lannwit pou kontwole kondisyon yo nan chak sant ajans lan.  

Preparasyon pou tanpèt k ap vini an gen ladan apwovizyònman gaz nan tout veyikil yo, 

pou asire rezèv sèl yo estoke, epi pou fè chas-nèj, pèl ak lòt ekipman nèj yo pare. 

Preparasyon sezon livè Port Authority gen ladan:  

o Plis pase 200 pyès ekipman pou nèj ak glas nan ayewopò li yo, tankou aparèy 

pou fonn nèj ki kapab fonn apeprè 500 tòn nèj nan inèdtan, ak chas-nèj ki kapab 

retire nèj a 40 mph; 

o Apeprè 60 pyès ekipman nèj nan pon ak tinèl, tankou 28 kamyon ki ekipe avèk 

chas-nèj ak epandez nan Pon George Washington, pon ki gen plis aktivite nan 

lemonn;  

o Plis pase 2.000 tòn sèl ak plis pase 1.500 tòn sab pou wout ayewopò ak pakin, 

avèk plis pase 2.000 tòn sèl pou pon ak tinèl, espesyalman 500 tòn sèl nan Pon 

George Washington ak 200 tòn nan Tinèl Holland; 

o Apeprè 300.000 galon likid sibstans chimik anti-jèl nan ayewopò yo, k ap 

anpeche nèj ak glas anvayi pis avyasyon ak wout taksi yo, plis apeprè 1.700 tòn 

dejivrè solid, k ap kase glas ak nèj ki deja nan tè a; 

o Tren ki ekipe avèk chas-nèj, tren ki gen ajan likid pou fonn nèj ak yon chas-nèj 

ki gen “motè ki fonksyone avèk reyaktè” pou retire nèj nan ray yo, ak kèk souflez 

nèj. Chas-nèj ak epandè pou netwaye antre estasyon yo, wout ki sèvi 13 estasyon 

PATH, ak plizyè enstalasyon sipò, ak 

o Apeprè 1.000 anplwaye ak antreprenè ki gen anpil ane fòmasyon espesyalize ak 

eksperyans pwofesyonèl nan jere move tan livè nan enfrastrikti transpò. 

Port Authority ankouraje vwayajè yo pou tcheke avèk konpayi yo anvan yo ale nan 

ayewopò a oswa nan tèminal otobis yo pou konfime lè y ap deplase yo. Ajans lan ka 

enpoze restriksyon sou vitès la tou sou kwazman li yo si kondisyon an tan garanti sa. 

 

Depatman Transpò: 

NYSDOT gen plis pase 1.270 kamyon chas-nèj ak 1.582 chofè ki annatant pou trete 

wout yo davans avèk somi anvan tanpèt la epi pou netwaye nèj ak glas depi presipitasyon 

an kòmanse.  

NYSDOT gen 366.500 tòn sèl wout ki disponib tou.  

Yo ankouraje vwayajè yo pou tcheke kondisyon yo anvan yo pran wout la. Pou fè sa, 

yo ka kontakte sistèm enfòmasyon 511NY gratis pou sikilasyon ak vwayaj, ki bay bon 

jan enfòmasyon sou vwayaj, depi yo rele 511 oswa depi yo ale nan sitwèb 

www.511NY.org. Sitwèb la prezante yon sistèm konsiltasyon pou vwayaj nan sezon livè, 

avèk bon jan rapò sou vwayaj ak yon kat jewografik kode ki endike ki wout eta ki kouvri 

avèk nèj, glas, ki mouye, ki sèk, oswa ki fèmen, pou ede chofè yo detèmine si li bon pou 

yo vwayaje. Sistèm nan bay bon jan enfòmasyon sou kondisyon nèj ak glas pou wout ant 

eta yo ak lòt wout ki gen anpil sikilasyon veyikil, jan operatè chas-nèj yo rapòte sa. 

 

Lapolis Eta  

Lapolis Eta New York gen yon konpleman twoup ak sipèvizè ki afekte nan tout peryòd 

yo pou prepare yon tanpèt livè k ap rive nan rejyon an. Y ap itilize Anplwaye Inite 

Aplikasyon Veyikil Komèsyal ak anplwaye Jesyon Ensidan Sikilasyon pou ogmante 

kouvèti patwouy nòmal.  

Lapolis Eta a ap travay ansanm epi y ap kowòdone avèk Sant Operasyon Ijans Konte 

lokal ki toupatou nan eta a jan li nesesè, epi yo prepare pou posib ogmantasyon nan 

demann sèvis pou deplasman ak ijans medikal yo. 

